
sporne odredbe se odnose kako na sudionike na tržištu, tako i 
na gospodarske subjekte koji imaju namjeru da uđu na 
mjerodavno tržište, što znači da istima nije došlo, niti može 
doći do narušavanja konkurencije. 

Iz navedenog je vidljivo da u predmetnom slučaju nema 
dokaza ili bar indicija da sporne odredbe Odluke predstavljaju 
zabranjeni sporazum, niti da je tim odredbama došlo do 
narušavanja konkurencije na mjerodavnom tržištu. 

Zahtjev se u većem dijelu odnosi na tvrdnje Podnositelja 
zahtjeva da sporne odredbe Odluke nisu sukladne sa zakonima i 
Ustavom Federacije BiH. Na ovo posebno ukazuju navodi 
Podnositelja zahtjeva da Grad Bihać nije imao ustavni osnov za 
donošenje takse koja je propisana spornim odredbama Odluke, 
jer nijednim zakonom u Federaciji BiH nije propisana 
mogućnost pristojbe na poslovni prostor u kojem se priređuju 
klasične igre na sreću i posebne igre na sreću. Dakle, ovdje se 
radi o utvrđivanju zakonitosti donošenja odredbi članka 3. 
točka 1) Odluke, zajedno sa Aneksom II -Tarife komunalnih 
pristojbi, Dio M - Tarifa br. 12, a ne o tome da te odredbe 
predstavljaju zabranjeni sporazum, kojim je došlo do 
narušavanja konkurencije, jer one to nisu, niti je njima moglo 
doći do narušavanja konkurencije na mjerodavnom tržištu. 

Konkurencijsko vijeće nije nadležno da utvrđuje 
zakonitost i ustavnost podzakonskih akata, nego je sukladno sa 
odredbama članka 25. stavak (2) Zakona o konkurenciji 
nadležno da na nacrte i prijedloge zakona i drugih propisa iz 
oblasti koje imaju utjecaja na tržišnu konkurenciju, koje su 
obvezni dostaviti predlagači, daje mišljenje o njihovoj 
suglasnosti sa Zakonom o konkurenciji. U predmetnom slučaju 
radi se o propisu koji je na snazi i čiju zakonitost može da 
utvrđuje samo nadležni ustavni sud. 

Konkurencijsko vijeće je utvrdilo da nema osnova za 
pokretanjem postupka, u smislu odredbi članka 4. stavak (1) 
Zakona o konkurenciji, jer odredbe članka 3. točka 1) Odluke o 
komunalnim pristojbama i Anex II - Tarife komunalnih taksa, 
Dio M - Tarifa br. 12, ne mogu predstavljati zabranjeni 
sporazuma, s obzirom da se radi o odredbama koje su sastavni 
dio podzakonskog akta koji je organ lokalne samouprave donio 
u okviru svojih nadležnosti, te da utvrđivanje zakonitosti i 
ustavnosti Odluke nije u nadležnosti Konkurencijskog vijeća. 

Slijedom navedenog, Konkurencijsko vijeće je donijelo 
odluku kao u izreci. 

Pouka o pravnom lijeku 

Protiv ovog Zaključka nije dozvoljen priziv. 
Nezadovoljna stranka može pokrenuti upravni spor pred 

Sudom Bosne i Hercegovine u roku od 30 dana od dana 
primitka ovog Zaključka. 

Broj UP-04-26-3-036-10/25 
18. veljače 2026. godine 

Sarajevo 
Predsjednica 

Ninela Salihbašić, v. r. 
 

ОПЕРАТОР ЗА ОБНОВЉИВЕ ИЗВОРЕ 
ЕНЕРГИЈЕ И ЕФИКАСНУ КОГЕНЕРАЦИЈУ 

948 
Na osnovu člana 12., člana 17. tačka d) i člana 52. stav (2) 

Zakona o korištenju obnovljivih izvora energije i efikasne 
kogeneracije ("Službene novine Federacije BiH", broj 82/23) i 
člana 20. Statuta Operatora za obnovljive izvore energije i 
efikasnu kogeneraciju ("Službene novine Federacije BiH", broj 
9/26), na prijedlog Uprave, Upravni odbor Operatora za OIEiEK, 
na 24. sjednici, održanoj dana 21.05.2026. godine, donosi 

ODLUKU 
O USVAJANJU PROGRAMA O SUFINANSIRANJU 
PROSUMERA IZ KATEGORIJE DOMAĆINSTVA 

Član 1. 
Usvaja se Program o sufinansiranju prosumera iz kategorije 

domaćinstva, broj 01-892-6/25 od 21.05.2026. godine. 

Član 2. 
Program o sufinansiranju prosumera iz kategorije 

domaćinstva, sa ovom odlukom, objaviti u "Službenim novinama 
Federacije BiH" i internet stranici Operatora za OIEiEK. 

Član 3. 
Ova Odluka stupa na snagu danom donošenja. 

Broj 01-892-7/25 
21. maja/svibnja 2026. godine 

Mostar 
Predsjednik 

Haris Lulić, s. r. 
 

PROGRAM 
O SUFINANSIRANJU PROSUMERA IZ KATEGORIJE 

DOMAĆINSTVA  
Mostar, maj/svibanj 2026. godine 

SADRŽAJ 

1. Uvodne napomene/Pravni osnov 
2. Ciljevi provedbe Programa 
3. Ciljne grupe Programa 
4. Sredstva planirana za sufinansiranje 
5. Kriteriji 
5.1. Prva grupa korisnika Programa 
5.2. Druga grupa korisnika Programa 
6. Postupak odabira korisnika iz Prve grupe korisnika 

Programa 
7. Postupak odabira korisnika iz Druge grupe korisnika 

Programa 
8. Javni poziv 
9. Obavezna dokumentacija za Drugu grupu korisnika 
10. Obrada zahtjeva 
11. Troškovi investicije 
12. Realizacija prihvaćenih zahtjeva Druge grupe korisnika 

Programa 
13. Izmjene i dopune Programa 
14. Prethodna saglasnost i stupanje na snagu 
Na osnovu člana 17. tačka d) i člana 52. stav (2) Zakona o 

korištenju obnovljivih izvora energije i efikasne kogeneracije 
("Službene novine Federacije BiH", broj 82/23) i člana 20. Statuta 
Operatora za OIEiEK ("Službene novine Federacije BiH" broj 
9/26), na prijedlog Uprave, Upravni odbor Operatora za OIEiEK, 
na 24. sjednici održanoj dana 21.05.2026. godine donosi 

PROGRAM 

O SUFINANSIRANJU PROSUMERA IZ KATEGORIJE 
DOMAĆINSTVA 

1. Uvodne napomene/Pravni osnov 
Program o sufinansiranju prosumera iz kategorije 

domaćinstva (u daljnjem tekstu: Program) je izrađen u skladu sa 
obavezama Operatora za obnovljive izvore energije i efikasnu 
kogeneraciju (u daljnjem tekstu: Operator za OIEiEK) koje 
proističu iz člana 17. tačka d) i člana 52. stav (2) Zakona o 
korištenju obnovljivih izvora energije i efikasne kogeneracije 
("Službene novine Federacije BiH", broj 82/23) (u daljnjem 
tekstu: Zakon). 

Navedenim odredbama Zakona određeno je da Program 
najmanje definiše način dodjele jednokratnog sufinansiranja, 
socijalni aspekt sufinansiranja, visinu sufinansiranja, kriterije za 
sufinansiranje, odredbe o ravnomjernom regionalnom učešću, 

obavezu izvještavanja od strane korisnika Programa, ostale 
odredbe potrebne za funkcionisanje sufinansiranja. 

Zakonom je, po prvi put, kreiran pravni okvir za razvoj 
građanske energije, preciznije, prepoznavanje i podrška izgradnji 
postrojenja u vlasništvu kupaca - prosumerskih postrojenja. Kao 
instrument podrške Zakon je predvidio sufinansiranje izgradnje, 
definisao maksimalnu instalisanu snagu prosumerskog 
postrojenja, te precizirao ciljnu grupu prema kojima se može 
primijeniti ovaj finansijski instrument na način da je definisao 
domaćinstva kao korisnike sufinansiranja i to ona koja izgrade 
prosumersko postrojenje instalisane snage do 10,8 kW. Osim 
pomenutog, Zakon Programom predviđa osiguranje ravnomjernog 
regionalnog učešća u godišnjim odabirima projekata za 
sufinansiranje. 

Pored navedenog, mora se postići i socijalni aspekt 
sufinansiranja. 

Svi ostali detalji će biti definisani u nastavku. 
2. Ciljevi provedbe Programa 
Provođenje pravedne energetske tranzicije nezamislivo je 

bez intenzivnog učešća svih aktera tržišta električne energije u 
Bosni i Hercegovini, odnosno, Federaciji Bosne i Hercegovine. 
Zbog toga je potrebno osigurati zainteresovanost onih kojih ima 
najviše, a to su domaćinstva koja su sumarno i apsolutno najveći 
potrošači električne energije u Federaciji Bosne i Hercegovine. 
Naime, već niz godina učešće domaćinstava u finalnoj potrošnji 
električne energije je oko 45%. S tim u vezi, Zakon je 
domaćinstvima kreirao mogućnost povoljnijeg načina planiranja, 
izgradnje i finansiranja postrojenja na vlastitim objektima 
stanovanja. 

Osim ovoga, za obezbjeđenje masovnijeg učešća građana 
neophodno je podići svijest o potrebi provedbe energetske 
tranzicije s jedne strane, ali i koristi od investiranja u izgradnju 
vlastitih postrojenja s druge strane. Ovo će biti predmet javne 
kampanje koja je bazirana kroz Program informisanja javnosti o 
sufinansiranju prosumerskih postrojenja iz kategorije 
domaćinstva, a koji razvija Operator za OIEiEK. Ipak, teorija se 
najbolje dokazuje praksom, te će u tom smislu biti neophodno 
primjerima pokazati način pripreme, proračuna, instalacije, ali i 
isplativost investicije u vlastita prosumerska postrojenja. 

Zbog prethodno pomenutog, primarni cilj Programa je 
popularizacija postrojenja koja za proizvodnju električne energije 
koriste obnovljive izvore, tačnije, malih kućnih elektrana, čija će 
se proizvodnja trošiti u objektima na kojima su izgrađeni, a koji su 
u vlasništvu fizičkih lica. Da bi ovaj cilj bio ostvaren mora se 
osigurati ravnomjerna teritorijalna zastupljenost na prostoru cijele 
Federacije Bosne i Hercegovine. Osim ovoga, odabir projekata će 
biti napravljen na način da se jasno izrazi i socijalni aspekt 
Programa, kako bi pristup najnovijim tehnologijama bio 
omogućen i socijalno ugroženim kategorijama građana Federacije 
Bosne i Hercegovine. 

Krajnja korist provedbe Programa je povećanje proizvodnje 
energije i udjela OIE u ukupnoj potrošnji energije isključivo 
putem sufinansiranja prosumerskih postrojenja. Kao posljedica 
porasta proizvodnje električne energije iz OIE, koja se troši na 
mjestu proizvodnje, očekuje se i smanjenje emisije stakleničkih 
gasova. Procjena je da će provedbom Programa, na godišnjem 
nivou, biti sufinansirano oko 500 prosumerskih postrojenja 
prosječne instalisane snage 6 kW, što će u konačnici rezultovati 
porastom proizvodnje električne energije iz OIE od 4.200 MWh, 
odnosno, očekuje se redukcija emisije stakleničkih gasova za cca 
3.800 tona 1 godišnje. 

3. Ciljne grupe Programa 

                                                                 
1 Korišten izračunati koeficijent o emisiji CO2 iz Godišnjeg izvještaja JP EP BiH 

2020.g. 

Korisnici jednokratnog sufinansiranja izgradnje 
prosumerskog postrojenja mogu biti isključivo fizičke osobe, 
građani, vlasnici ili suvlasnici porodičnih kuća s prebivalištem na 
adresi i mjestu porodičnog stambenog objekta, prijavljenim 
najkasnije 90 dana prije dana objave Programa. Pod porodičnim 
stambenim objektom u smislu ovog Programa podrazumijeva se 
čvrsti objekt - zgrada, u kojoj se za stanovanje koristi najmanje 
50% bruto podne površine. 

Program će se provoditi odvojeno za dvije grupe korisnika. 
Prvu grupu korisnika Programa čine fizičke osobe, nosioci 

domaćinstava, po izboru kantonalnih ministarstva nadležnih za 
socijalnu politiku, a u skladu sa teritorijalnom raspodjelom iz 
tabele date u 6. poglavlju ovog programa. Ovi korisnici su, kao 
osobe u socijalnoj potrebi, oslobođeni učešća u troškovima 
izgradnje i Operator za OIEiEK pokriva cjelokupni trošak od 
projektovanja do priključenja prosumerskog postrojenja. Operator 
za OIEiEK će pružiti tehničku asistenciju kantonalnim 
ministarstvima nadležnim za socijalnu politiku kroz organizovanje 
tematskih sastanaka, radionica i okruglih stolova, kako bi se 
osiguralo da njihovi prijedlozi projekata odgovaraju ostalim 
kriterijima Programa. 

Drugu grupu korisnika Programa čine podnosioci zahtjeva 
za sufinansiranje izgradnje prosumerskih postrojenja iz kategorije 
domaćinstva, odabrani nakon objave Javnog poziva za podnošenje 
zahtjeva za sufinansiranje izgradnje prosumerskih postrojenja u 
kategoriji domaćinstva (u daljnjem tekstu: Javni poziv) kojeg 
objavljuje Operator za OIEiEK. Javni poziv će sadržavati listu 
neophodne dokumentacije koja se dostavlja uz zahtjev, a koja je 
navedena u Tački 9. ovog Programa. 

4. Sredstva planirana za sufinansiranje 
Sredstva za provođenje ovog Programa u periodu 2025-

2030. godine, Operator za OIEiEK će, u skladu sa članom 52. stav 
(1) Zakona, prilikom izračuna potrebnih sredstava za sistem 
podsticaja, planirati iznos u visini od najmanje 10% od planiranog 
ukupnog iznosa naknade za podsticanje, koji će se koristiti za 
jednokratno sufinansiranje izgradnje postrojenja prosumera iz 
kategorije domaćinstva. 

Za provedbu projekta iz Prve grupe korisnika Programa, 
definisanih u Poglavlju 3. ovog Programa, Operator za OIEiEK će 
osigurati najmanje jednu četvrtinu odobrenih sredstava određenih 
za realizaciju Programa tokom jedne kalendarske godine. 

Javnim pozivom, detaljnije opisanim u tački 8. ovog 
Programa, će biti definisani iznosi odvojeno za Prvu i Drugu 
grupu korisnika programa, u skladu sa Finansijskim planom 
Operatora za OIEiEK za godinu u kojoj se objavljuje Javni poziv. 
Ukoliko se, nakon odabira svih 100 korisnika iz Prve grupe 
korisnika i provedenog procesa javnih nabavki, ustanovi da nisu 
iskorištena sva planirana sredstva, ostatak će biti iskorišten za 
sufinasiranje prosumerskih postrojenja Druge grupe korisnika iz 
istog javnog poziva. Ukoliko se sredstva planirana za 
sufinansiranje prosumerskih postrojenja u tekućoj godini ne utroše 
u potpunosti ili jednim dijelom, ta sredstva se prenose u narednu 
godinu i troše za istu namjenu. 

Izgradnja prosumerskog postrojenja Druge grupe korisnika, 
definisanih u Poglavlju 3. ovog programa, sufinansirati će se u 
zavisnosti od instalisane snage prosumerskog postrojenja na način 
da se za svaki kilovat (kW) instalisane snage postrojenja dodijeli 
fiksni iznos koji predstavlja 50% od prosječnog troška izgradnje 
jednog kilovata (kW) prosumerskog postrojenja, o čemu Operator 
za OIEiEK donosi posebnu odluku jednom godišnje. Osnov za 
donošenje navedene odluke je "Metodologija za utvrđivanje 
prosječnog iznosa troškova izgradnje prosumerskog postrojenja po 
kW", (u daljem tekstu: Metodologija). Metodologija je data u 
Prilogu 4 i čini sastavni dio ovog Programa. 

Maksimalni iznos sredstava koji može biti odobren 
korisniku po jednom zahtjevu ne može iznositi više od 7.000,00 

KM ili više od 60% troškova navedenih u Poglavlju 11. ovog 
Programa. 

Odobrena sredstva se isplaćuju, na račun korisnika, nakon 
priključenja prosumerskog postrojenja na mrežu i nakon 
provedenih postupaka iz Poglavlja 6. i 7. ovog Programa. 

5. Kriteriji 
U zavisnosti od grupe korisnika potrebno je osigurati 

ispunjenost kriterija za svaki pojedinačni zahtjev. Kriteriji su 
odabrani vodeći se tehničkim, socijalnim i ekonomskim 
razlozima. 

Odabir korisnika iz Prve grupe korisnika vrše kantonalna 
ministarstva nadležna za socijalnu politiku, u skladu sa kriterijima 
iz Poglavlja 5.1. ovog Programa. 

Nakon provjere ispunjenosti kriterija, kantonalna 
ministarstva nadležna za socijalnu politiku formiraju liste na 
kojima su kandidati za finansiranje poredani po prioritetu, na 
način da prvi navedeni ima najveći prioritet. 

Odabir korisnika iz Druge grupe korisnika vrši Operator za 
OIEiEK, u skladu sa kriterijima iz Poglavlja 5.2. ovog Programa. 

5.1. Prva grupa korisnika Programa 
Zahtjev za finansiranje postrojenja koje spada u Prvu grupu 

korisnika Programa će biti odobren ukoliko ispunjava obavezne 
kriterije, kako slijedi: 

Obavezni kriteriji: 
- kandidat za finansiranje je postojeći korisnik prava, 

registrovan kod nadležnih centara za socijalni rad ili 
ministarstva (Rješenje o ostvarivanju prava); 

- Prebivalište kandidata je na području Federacije BiH i 
to na adresi na kojoj se planira prosumersko 
postrojenje (CIPS prijava); 

- broj članova domaćinstva jednak ili veći od tri (3) 
(ovjerena kućna lista); 

Kantonalna ministarstva će se pri odabiru i rangiranju 
kandidata koristiti i sljedećim dodatnim kriterijima: 

- Domaćinstva sa troje i više djece (dokaz ovjerena 
kućna lista); 

- Kandidat ili član njegove porodice je civilna žrtva rata 
(Rješenje); 

- Kandidat ili član njegove familije je osoba sa 
invaliditetom (Rješenje); 

- Niži mjesečni prihodi (dokaz potvrda o nezaposlenosti, 
visini plate ukoliko je korisnik zaposlen, posljednji ček 
ukoliko je korisnik penzioner); 

Provjera tehničke mogućnosti izgradnje prosumerskog 
postrojenja će biti jedna od usluga iz javne nabavke za odabir 
izvođača radova i pružanja usluga za izgradnju prosumerskih 
postrojenja Prve grupe korisnika, a što je detaljnije opisano u tački 
6. ovog Programa. 

5.2. Druga grupa korisnika Programa 
Kriteriji za odabir korisnika: 
- ukupna godišnja potrošnja električne energije veća od 

4.500 kWh, a što se dokazuje dostavljanjem 
uvjerenja/potvrde o potrošnji električne energije u 12 
posljednjih mjeseci; 

- instalisana snaga planiranog postrojenja jednaka ili 
manja od priključne snage domaćinstva, a što se 
dokazuje dostavljanjem elektroenergetske saglasnosti 
za priključenje planiranog prosumerskog postrojenja 
koju izdaje nadležni operator distributivnog sistema; 

- mjesto prebivališta podnosioca zahtjeva mora biti 
identično sa mjestom planiranog prosumerskog 
postrojenja, a što se dokazuje dostavljanjem Uvjerenja 
o prebivalištu podnosioca zahtjeva i prethodnom 
saglasnosti za priključenje planiranog prosumerskog 
postrojenja koju izdaje nadležni operator distributivnog 
sistema. 

6. Postupak odabira korisnika iz Prve grupe korisnika 
Programa 

Operator za OIEiEK će, nakon objavljivanja Javnog poziva, 
od kantonalnih ministarstava nadležnih za socijalnu politiku, 
zatražiti dostavljanje liste potencijalnih kandidata korisnika 
sredstava predviđenih ovim Programom. Obavještenje o 
pokretanju ovih aktivnosti biće sastavni dio Javnog poziva iz 
Tačke 8. ovog Programa. Rok za dostavu traženih informacija ne 
može biti manji od 60 dana. 

Broj prosumerskih postrojenja predviđen po kantonima, u 
odnosu na ukupan broj postrojenja predviđen za finansiranje, je 
jednak procentualnom učešću stanovnika kantona u ukupnom 
broju stanovnika u Federaciji Bosne i Hercegovine sa posljednjeg 
objavljenog popisa, s tim da broj postrojenja ni u jednom kantonu 
nije manji od 4 (četiri), a na način kako je to navedeno u Tabeli 1., 
datoj u nastavku: 

Tabela 1. 
Naziv 

kantona 
TK ZDK KS SBK USK K10 ZHK BPK HNK PK 

Ukupn

o 

Broj 

stanovni

ka 

445.02

8 

364.43

3 

413.59

3 

254.68

6 

273.26

1 

84.12

7 

94.89

8 

23.73

4 

222.00

7 

43.45

3 

2.219.2

20 

Broj 

postrojen

ja 

19 15 18 11 12 4 4 4 9 4 100 

gdje su: 
TK - Tuzlanski kanton 
ZDK - Zeničko-dobojski kanton 
KS - Kanton Sarajevo 
SBK - Srednjebosanski kanton 
USK - Unsko-sanski kanton 
K10 - Kanton 10 
ZHK - Zapadnohercegovački kanton 
BPK - Bosansko-podrinjski kanton 
HNK - Hercegovačko-neretvanski kanton 
PK - Posavski kanton 
Liste koje dostavljaju kantonalna ministarstva nadležna za 

socijalnu politiku treba da sadrže najmanje onoliko kandidata 
koliko se navodi u tabeli iznad, a najviše 50 kandidata. Operator 
za OIEiEK će, nakon isteka roka za dostavu listi, analizirati 
zaprimljene liste. 

Nakon isteka roka za dostavu listi kandidata za Prvu grupu 
korisnika, Operator za OIEiEK će provesti postupak javne 
nabavke za odabir izvođača radova i pružanja usluga za izgradnju 
svih odabranih postrojenja, u skladu sa Zakonom o javnim 
nabavkama Bosne i Hercegovine. Javna nabavka će biti 
podijeljena na lotove, koji odgovaraju teritorijama kantona. 
Predmet javne nabavke će biti odabir tehnički izvodljivih projekta 
sa listi kandidata, izrada projektne dokumentacije, ishođenje 
potrebnih dozvola i saglasnosti, nabavke i ugradnje potrebne 
opreme te puštanje u rad. Operator za OIEiEK će odabir 
kandidata, koji ispunjavaju kriterij tehničke izvodljivosti izgradnje 
postrojenja, uraditi u skladu sa redoslijedom na listama koje su 
dostavila kantonalna ministarstava nadležna za socijalna pitanja. 
Kriteriji za odabir tehnički izvodljivih projekata sa listi kandidata 
će se propisati tenderskom dokumentacijom, u postupku javne 
nabavke. Nakon odabira tehnički izvodljivih projekta sa liste 
kandidata, Operator za OIEiEK donosi konačnu odluku o 
projektima iz kategorije Prve grupe korisnika koji će biti 
finansirani, te potpisuje odgovarajuće dokumente sa korisnicima 
finansiranja i izvođačima radova i pružanja usluga za izgradnju 
svih ugovorenih postrojenja, o čemu upoznaje kantonalna 
ministarstva. 

Rok za izvođenje i završetak radova ne može biti duži od 2 
(dvije) godine od dana donošenja odluke o odabiru korisnika. 
Postupak objave tenderske dokumentacije, procedura za odabir 
izvođača i ugovaranja poslova i usluga obaviće se u skladu sa 
Zakonom o javnim nabavkama Bosne i Hercegovine. 

Operator za OIEiEK zadržava pravo kontrole ispunjavanja 
ugovornih odredbi, kao i mogućnost angažovanja stručne kontrole 
nad izgradnjom prosumerskog postrojenja Prve grupe korisnika. 

7. Postupak odabira korisnika iz Druge grupe korisnika 
Programa 

Zahtjev za sufinansiranje, nakon objavljenog Javnog poziva, 
se podnosi Operatoru za OIEiEK pisanim putem. Popunjen 
Obrazac zahtjeva za sufinansiranje, uz koji se prilažu originali ili 
ovjerene kopije obavezne prateće dokumentacije, dostavlja se 
putem preporučene pošte na adresu Operator za OIEiEK ili ličnim 
podnošenjem na protokolu Operatora za OIEiEK. 

Zahtjevi se rješavaju po rednom broju prispijeća zahtjeva, od 
starijeg ka novijem, dok se ne dodijele/rezervišu sva sredstva 
određena za sufinansiranje izgradnje prosumerskih postrojenja 
definisana u Odluci Operatora za OIEiEK iz tačke 4. ovog 
Programa. 

Operator za OIEiEK provjerava kompletnost zahtjeva i 
ispunjenost kriterija datih Programom i Javnim pozivom, nakon 
čega donosi odluku čiji je sastavni dio lista odobrenih zahtjeva. 
Lista odobrenih zahtjeva imena podnosilaca zahtjeva, 
grad/opština, kanton i iznos odobren za sufinansiranje za svaki 
pozitivno riješeni zahtjev. Nepotpuni i neblagovremeno 
zaprimljeni zahtjevi će biti odbačeni. 

8. Javni poziv 
Javni poziv za odabir korisnika Operator za OIEiEK 

objavljuje jednom godišnje. Javni poziv obuhvata i prvu i drugu 
grupu korisnika. Operator za OIEiEK javni poziv objavljuje u 
najmanje dva dnevna lista, sa područja Federacije Bosne i 
Hercegovine, i na svojoj internet stranici. Javni poziv ostaje 
otvoren 90 dana od dana objave. Obavijest o zatvaranju Javnog 
poziva bit će javno dostupna na internet stranici Operatora za 
OIEiEK. 

Javni poziv najmanje sadrži informacije o: 
- ciljevima koji se žele ostvariti provedbom ovog 

Programa, 
- ukupnim sredstvima predviđenim za provedbu 

Programa, 
- procentu sufinansiranja i maksimalnom iznosu koji 

se može isplatiti po zahtjevu za sufinansiranje, 
- datumu zatvaranja Javnog poziva, 
- datumu do kojeg se zahtjevi mogu poslati, 
- nazivu institucije i adresa na koju se zahtjevi 

dostavljaju, 
- kriterijima za odabir kandidata, 
- dokumentaciji koja se dostavlja uz zahtjev, 
- sredstvima predviđenim za finansiranje izgradnje 

prosumerskih postrojenja Prve grupe korisnika 
Programa sa tabelom geografske raspodjele ukupnog 
broja korisnika iz ove grupe po kantonima, te 

- druge informacije neophodne za provedbu 
Programa. 

9. Obavezna dokumentacija za Drugu grupu korisnika 
Zahtjev za sufinansiranje izgradnje prosumerskih postrojenja 

iz kategorije domaćinstva, smatraće se kompletnim ukoliko sadrži 
sljedeću dokumentaciju: 

1. Popunjen i potpisan Obrazac zahtjeva za 
sufinansiranje (Prilog 2. Programa), 

2. Ovjerena kopija lične karte podnosioca zahtjeva, 
3. Od nadležnog organa, ovjerena Izjava o saglasnosti 

suvlasnika za instalaciju prosumerskog postrojenja 
na ime podnosioca zahtjeva (ukoliko se radi o 
suvlasništvu), 

4. Uvjerenje o prebivalištu podnosioca zahtjeva, 
5. Kopije 12 posljednjih računa za električnu energiju 

iz kojih je vidljiva godišnja potrošnja električne 

energije ili uvjerenje o potrošnji električne energije u 
posljednjih 12 mjeseci, 

6. Elektroenergetsku saglasnost za priključenje planira-
nog prosumerskog postrojenja koju izdaje nadležni 
operator distributivnog sistema, 

7. Izjavu podnosioca zahtjeva (Prilog 1. Programa) pod 
materijalnom i krivičnom odgovornošću, potpisanu 
od strane podnosioca zahtjeva, da prihvata uslove iz 
ovog Programa i Javnog poziva te da može osigurati 
sredstva za provedbu projekta, 

8. Dokaz o uplati administrativne naknade. 
Ukoliko se podaci koji se navode u obrascu zahtjeva i 

dostavljenim dokumentima razlikuju, Operator za OIEiEK će 
mjerodavnim podacima smatrati one čiju tačnost može neosporno 
utvrditi. 

10. Obrada zahtjeva 
Postupajući po zahtjevu, Operator za OIEiEK provjerava 

podatke iz dostavljene dokumentacije. Operator za OIEiEK može 
od podnosioca zahtjeva zatražiti pojašnjenje dostavljene 
dokumentacije, sve do donošenja konačne odluke. Pojašnjenje ne 
utiče na redni broj zahtjeva. U slučaju nedostavljanja traženog 
pojašnjenja, u ostavljenom roku, smatrati će se da je podnosilac 
zahtjeva odustao od zahtjeva. 

Operator za OIEiEK zaprimljene zahtjeve rješava prema 
redoslijedu prispjeća, u skladu sa internim aktima Operatora za 
OIEiEK, ovim Programom i Javnim pozivom. 

Za zahtjeve koje ispunjavaju kriterije ovog Programa i 
Javnog poziva, Operator za OIEiEK priprema Odluku o dodjeli 
sredstava za sufinansiranje izgradnje prosumerskog postrojenja. 

Operator za OIEiEK će posebnim aktom obavijestiti 
podnosioce zahtjeva koji ne budu uvršteni na listu odobrenih 
zahtjeva, sa navođenjem razloga za neuvrštavanje. 

Akti Operatora za OIEiEK su konačni i protiv njih se ne 
može izjaviti žalba ali se može pokrenuti upravni spor kod 
nadležnog kantonalnog suda. 

11. Troškovi investicije 
Pod troškovima investicije izgradnje prosumerskog 

postrojenja Druge grupe korisnika spadaju: 
1. troškovi nabavke opreme samog postrojenja (paneli, 

invertori, nosači, ožičenje, sitni pribor), 
2. troškovi nabavke opreme za spajanje postrojenja sa 

mjernim mjestom (kabal, zaštite, ormar) i 
3. troškovi usluga instalacije i priključenja postrojenja. 
Troškovi povećanja priključne snage, posebni troškovi 

transporta opreme, troškovi ishođenja potrebnih saglasnosti i 
odobrenja, te troškovi bilo kakvih prethodnih građevinskih radova 
neophodnih za instaliranje prosumerskih postrojenja, u smislu 
ovog Programa, se ne smatraju troškovima investicije. 

12. Realizacija prihvaćenih zahtjeva Druge grupe 
korisnika Programa 

Operator za OIEiEK će, na osnovu odluke iz Poglavlja 10. 
ovog Programa, zaključiti ugovor o sufinansiranju izgradnje 
prosumerskog postrojenja, sa odabranim korisnikom. 

Zaključivanjem ugovora korisnik prihvata uslove 
zajedničkog učešća u sufinansiranju izgradnje prosumerskog 
postrojenja. Ugovorom se korisnik obavezuje uložiti vlastita 
sredstva u provedbu projekta, a Operator za OIEiEK se obavezuje 
da će mu nakon ispunjavanja uslova iz ugovora refundirati 
ugovoreni iznos sredstava. Rok za realizaciju ugovorenih obaveza 
ne može biti duži od jedne (1) godine od dana zaključivanja 
ugovora. 

Ugovorom se posebno uređuje: 
- predmet ugovora, 
- spisak troškova investicije, 
- način i uslovi isplate dodijeljenih sredstava, 

- vremenski rok provedbe projekta i dostave potpune 
dokumentacije za isplatu, 

- način praćenja i kontrole namjenskog utroška 
dodijeljenih sredstava, 

- naziv banke i broj transakcijskog računa korisnika za 
isplatu sredstava, te 

- ostala međusobna prava i obaveze. 
Operator za OIEiEK će korisniku isplatiti sredstva 

jednokratno, u skladu sa ugovorom, u roku od 30 dana od 
zaprimanja potpune dokumentacije za isplatu, koja mora 
sadržavati: 

1. Obrazac zahtjeva za isplatu sredstava (Prilog 3. 
Programa), 

2. Priloge definisane Obrascem zahtjeva (ovjerene 
kopije) i 

3. Ugovor o priključenju postrojenja na mrežu sa 
nadležnim operatorom distributivnog sistema i ugovor 
sa snabdjevačem (ovjerene kopije). 

Zahtjev za isplatu se dostavlja Operatoru za OIEiEK 
preporučenom poštom ili ličnom dostavom. Iznos isplaćenih 
sredstava ne može biti veći od iznosa odobrenih sredstava 
utvrđenih ugovorom. Zahtjev za isplatu sredstava podnosi se 
Operatoru za OIEiEK u roku od 30 dana od dana priključenja 
prosumerskog postrojenja na distributivnu mrežu. 

Nakon sklapanja ugovora nije moguće mijenjati ugovorne 
odredbe kojima je regulisan predmet ugovora i učešće Operatora 
za OIEiEK u sufinanciranju, kao niti odredbe vezane za uslove iz 
godišnjeg Javnog poziva. 

Operator za OIEiEK ne može učestvovati u ugovaranju 
poslovnih odnosa korisnika i ostalih učesnika u realizaciji 
projekta, te ne može učestvovati/posredovati u njihovom 
rješavanju, niti snositi posljedice u sporovima i potraživanjima 
koji u tim odnosima mogu nastati. 

13. Izmjene i dopune Programa 
Operator će pokrenuti proceduru izmjena i dopuna 

Programa, u slučaju da se u provedbi Programa ukaže potreba za 
njegovim izmjenama i dopunama, a iz razloga kako slijedi: 

- usklađivanja sa izmjenama i dopunama Zakona; 
- usklađivanje sa drugim propisima koji utiču na 

provedbu Programa; 
- otklanjanje u praksi uočenih prepreka u provođenju 

Programa, nakon provedenih analiza uticaja; 
- proširenje kategorije korisnika; 
- ostali razlozi koji u značajnoj mjeri negativnu utiču na 

provedbu Programa. 
14. Prethodna saglasnost i stupanje na snagu 
Na Prijedlog Programa o sufinansiranju prosumera iz 

kategorije domaćinstva Vlada Federacije Bosne i Hercegovine, u 
skladu sa članom 52. stav (3) Zakona, dala saglasnost, 
Zaključkom, V.broj 629/2026 od 09.04.2026. godine. 

Program stupa na snagu osam (8) dana od dana objave u 
"Službenim novinama Federacije BiH". 

Broj 01-892-6/25 
21. maja/svibnja 2026. godine 

Mostar 
Predsjednik 

Haris Lulić, s. r. 

